
CONVENIO DE COLABORACIÓN ENTRE O CONCELLO DE VIGO E A DEPUTACIÓN PROVINCIAL DE 

PONTEVEDRA PARA O DESENVOLVEMENTO E CELEBRACIÓN DO “XLVII SIMPOSIUM NACIONAL DE 

ALUMBRADO” NA CIDADE DE VIGO 

CONVENIO DE COLABORACIÓN ENTRE O CONCELLO DE VIGO E A DEPUTACIÓN PROVINCIAL DE 

PONTEVEDRA PARA O DESENVOLVEMENTO E CELEBRACIÓN DO “XLVII SIMPOSIUM NACIONAL DE 

ALUMBRADO” NA CIDADE DE VIGO 

     No Pazo Provincial, na data da sinatura electrónica 
 

INTERVEÑEN 

 
Dunha parte, Dª María del Carmen Silva Rego, quen actúa no nome e representación da 

Deputación Provincial de Pontevedra, en virtude do seu cargo como Presidenta deste organismo e 

en función das atribucións que lle confiren o artigo 34 da Lei 7/1985, de 2 de abril, reguladora das 

bases do réxime local, e o artigo 105 da Lei 5/1997, de 22 de xullo, de administración local de 

Galicia. 

Doutra, D. Francisco Javier Pardo Espiñeira, quen actúa no nome e representación do Concello de 

Vigo, en virtude da súa condición de 2º Tenente de Alcalde e Concelleiro Delegado da Área de 

Fomento e Servizos da citada Corporación, segundo o disposto no artigo 124 da Lei 7/1985, do 2 

de abril, reguladora das bases de réxime local, no artigo 61.1 da Lei 5/1997, de administración local 

de Galicia e no artigo 41.1 do Real decreto 2568/1986, do 28 de novembro, polo que se aproba o 

Regulamento de organización, funcionamento e réxime xurídico das entidades locais. Actúa na 

condición de concelleiro-delegado de acordo coas resolucións do alcalde-presidente do 

18/06/2019, de estruturación dos servizos corporativos municipais e delegación de competencias 

xerais e do 26/06/2019, de delegación de competencias específicas nos/as concelleiros/as 

delegados/as. 

Actúan D. Carlos Cuadrado Romay, en calidade de secretario xeral da Deputación de Pontevedra, 

e Dª Susana Gallardo Fariña, en calidade de secretaria do Goberno Local do Concello de Vigo, dando 

fe do acto que se celebra 

As partes actúan nas representacións expresadas e recoñécense reciprocamente capacidade 

bastante para o outorgamento e formalización deste convenio, con base nos principios de 

colaboración, cooperación, coordinación e eficacia que deben presidir as actuacións das 

Administracións Públicas e, a estes efectos, de común acordo, 

 

EXPOÑEN 

 

I.- Que a Deputación de Pontevedra e o Concello de Vigo comparten como criterio que os concellos, 

como administración democraticamente escollida, deben ser os axentes protagonistas nos eidos 

administrativos ós que ten que corresponder a decisión, o deseño e o impulso da acción local e do 

desenvolvemento das políticas locais; ó tempo que, as deputacións, deben actuar como 

institucións que desenvolvan políticas, plans e actuacións que faciliten que concellos e cidadáns 

poidan acadaren os mesmos dereitos e servizos. P

II.- A Deputación Provincial de Pontevedra nos orzamentos do ano 2021 contempla unha aplicación 

orzamentaria, no capítulo de transferencias correntes, para convenios co Concello de Vigo. 

III.- Dentro das actuacións que se están a levar dende o Concello de Vigo en aras a unha mellora 

ambiental, eficiencia e aforro enerxéticos, estase a estudar o cambio de tecnoloxías e control da 

iluminación que permitan unha mellora na xestión de consumo de enerxía vinculada á iluminación 

pública do viario de Vigo. 

Estas actuacións inclúen, dentro das competencias municipais propias previstas no art.25.2.d, da 

Lei 7/1985 Reguladora das bases de Réxime local, na redacción dada pola Lei 27/2013 no seu artigo 

8.2 d), que atribúe competencias“ infraestrutura viaria e outros equipamentos da súa titularidade”, 

entre outras cuestións, o promover actividades e prestar os servizos públicos que contribúan a 

satisfacer as necesidades e aspiracións da comunidade veciñal. 

Na actualidade todos os proxectos vinculados ao cumprimento dos obxectivos enmarcados na 

Axenda 2030 sobre a eficiencia enerxética e a redución da dependencia enerxética así como a 

aplicación de novas tecnolóxicas no ámbito da iluminación pública, teñen un novo marco para o 

seu desenvolvemento dentro do Plan de Recuperación, Transformación e Resilencia aprobado polo 

Goberno de España, polo cal, o estudo, análise e debate sobre este ámbito posibilitará un mellor 

desenvolvemento de calquera das actuacións a desenvolver. 

IV.- Que o artigo 36.1.d) da lei 7/1985, de 2 de abril, reguladora das bases do réxime local, atribúe 

ás deputacións a competencia na cooperación no fomento do desenvolvemento económico e 

social e na planificación no territorio provincial, de acordo coas competencias das demais 

Administracións Públicas neste ámbito. Asemade o artigo 109 da Lei 5/1997, de 22 de xullo, da 

administración local de Galicia encoméndalles en xeral, o fomento e a administración dos intereses 

peculiares da provincia e por outro lado o artigo 118 da LALGA atribúe as Deputacións Provinciais 

rexer e administrar os intereses peculiares da provincia, creando, conservando e mellorando os 

servizos. 

V.- Que os convenios entre as Administracións Públicas constitúen o instrumento axeitado para 

desenvolveren a súa cooperación en cuestións de interese común, tal como establecen os artigos 

47 e seguintes da Lei 40/2015, do 1 de outubro, do réxime xurídico do sector público, o artigo 57 

da Lei 7/1985, de 2 de abril, reguladora das bases do réxime local, e os artigos 198 e seguintes da 

Lei 5/1997, de 22 de xullo, de administración local de Galicia. 

VI.- Que o Concello de Vigo e a Deputación de Pontevedra consideran que a celebración en Vigo 

do XLVII SIMPOSIUM NACIONAL DE ALUMBRADO, de acordo coa proposta de organización do 

Comité Español de Iluminación nas datas do 29 de setembro ao 1 de outubro de 2021, e unha 

actuación estratéxica encamiñada a afondar na colaboración administrativa entre ambas 

institucións e, especialmente, para a cooperación no desenvolvemento dun proxecto de interese 

xeral para ambas entidades é articular o réxime de colaboración entre o Concello e a Deputación 

para o financiamento dos custes vinculados ao presente convenio. 

VII.- Neste contexto, o Concello de Vigo e a Deputación Provincial de Pontevedra veñen 

desenvolvendo diversas actuación para a mellora da eficiencia enerxética tanto no proxectos de 

humanización das rúas da cidade, como nos propios proxectos de mellora das infraestruturas dos 

campos de fútbol. Estes proxectos contemplan investimentos moi importantes na incorporación 

de novas tecnoloxías nos sistema de iluminación o que redunda tanto na eficiencia lumínica, como 

no aforro do consumo de enerxía. 

VIII.- Que, de acordo coas precedentes consideracións o Concello de Vigo e a Deputación Provincial 

de Pontevedra, acordan aprobar o presente convenio de colaboración para a celebración en Vigo 

do XLVII SIMPOSIUM NACIONAL DE ALUMBRADO, de acordo coa proposta de organización do 

Comité Español de Iluminación nas datas do 29 de setembro ao 1 de outubro de 2021, que asinan 

agora os aquí comparecentes, con arranxo ós seguintes 

 

PACTOS 

 

PRIMEIRO.- OBXECTO DO CONVENIO 

O obxecto do presente convenio é establecer as condicións de colaboración financeira entre a 

Deputación de Pontevedra e o Concello de Vigo para o desenvolvemento e celebración do “XLVII 

SIMPOSIUM NACIONAL DE ALUMBRADO” na cidade de VIGO, de acordo coa proposta de 

organización do Comité Español de Iluminación nas datas do 29 de setembro ao 1 de outubro de 

2021. 

SEGUNDO.- IMPORTE E FINANCIAMENTO 

O importe ó que se refire o presente convenio, atende ás necesidades de desenvolvemento e 

celebración do “XLVII SIMPOSIUM NACIONAL DE ALUMBRADO” en Vigo. 

O presuposto total do proxecto ascende, segundo o detalle presentado, a 177.367,00 €. A achega 

comprometida neste convenio ascende a cantidade de 30.492,00 €, co obxecto de financiar os 

gastos derivados das instalacións do “Auditorio Mar de Vigo”. 

1º.- A Deputación Provincial de Pontevedra comprométese a achegar a cantidade total de VINTE 

CINCO MIL EUROS (25.000,00 €). 

A achega da Deputación de Pontevedra realizarase contra a aplicación 2021/942.9420.462.14 do 

orzamento provincial- A Concelllos-Actividades (Vigo-Pontevedra). 

2º.- O Concello de Vigo obrígase a achegar a contía total de CINCO MIL CATROCENTOS NOVENTA 

E DOUS EUROS (5.492,00 €). 

A achega do Concello de Vigo será financiada con cargo a aplicación 1650.480.00.10 que se dotará 

a partir da xeración de crédito da achega da Deputación Provincial de Pontevedra obxecto 

desteconvenio polo importe de 25.000,00 € e o importe da achega do Concello de Vigo de 5.492,00 

€ será dotado mediante transferencia de crédito a aplicación indicada coa baixa do citado importe 

da aplicación 1650.221.12.00 de acordo co RC 202100076190. Polo cal tendo en conta dita 

consideración atopámonos ante un suposto de tramitación anticipada dun expediente de gasto, 

polo que a achega prevista do Concello de Vigo queda condicionada á existencia de crédito no 

momento da formalización do convenio. 

As aportacións comprometidas pola Deputación de Pontevedra e o Concello de Vigo consisten 

nunha contías fixas máximas, no caso de que a actividade realizada teña un custo inferior ó 

inicialmente previsto e sempre que isto non supoña unha execución deficiente da totalidade do 

proxecto, a contía da subvención reducirase proporcionalmente. 

TERCEIRO.- EXECUCIÓN DO CONVENIO 

1º.- A execución do presente convenio e o seu financiamento polas partes asinantes terá lugar co 

seguinte desglose: 

 

 Exercicio 2021 

Deputación de Pontevedra 25.000,00 € 

Concello de Vigo 5.492,00 € 

TOTAL CONVENIO 30.492,00 € 

 

2º.- O Concello tramitará unha proposta de convenio para a implementación da colaboración coa 

entidade ”Comité Español de Iluminación”, con CIF:G78487832, como organizadora do “XLVII 

SIMPOSIUM NACIONAL DE ALUMBRADO”. Dita sociedade é a entidade organizadora de dito 

evento, polo que é titular do dereito exclusivo vinculados a organización do mesmo. 

3º.- Formalizado o expediente coa entidade ”Comité Español de Iluminación” como organizadora 

do SIMPOSIUM, remitirase unha copia á Deputación Provincial. 

4º.- A Administración municipal remitira á provincial, a xustificación das actuacións recollidas no 

convenio de colaboración. 

5º.- A Deputación Provincial poderá inspeccionar as actuacións obxecto do presente convenio 

cando o teña por conveniente, así como formular as observacións que estime pertinentes, sen 

prexuízo do que corresponda en exclusiva á Comisión de Seguemento do convenio, que se reunirá 

cando o estime conveniente o seu responsable, por decisión propia ou a petición de calquera dos 

seus membros. 

CUARTO.- COMPROMISOS DO CONCELLO 

O Concello de Vigo obrígase a: 

➢ Redactar unha proposta de texto de convenio, entre o Concello de Vigo e o Comité Español 

de Iluminación”, con CIF: G78487832, para a celebración da “XLVII SIMPOSIUM NACIONAL DE 

ALUMBRADO”, tendo en conta a condición de entidade organizadora co dereito exclusivo do 

citado evento. 

➢ Aprobar o texto do convenio pola Xunta de Goberno Local, de conformidade co artigo 

127.1.g) LRBRL e remitir un exemplar do acordo á Deputación Provincial xunto co convenio. P

➢ Cofinanciar os custes derivados do convenio, ata a cantidade máxima de CINCO MIL 

CATROCENTOS NOVENTA E DOUS EUROS (5.492,00 €) de conformidade co disposto no pacto 

Segundo. 

➢ Esixir que se obteñan os correspondentes permisos e que se tramiten ante otros organismos 

as autorizacións pertinentes que fosen precisas. 

➢ Xustificar perante a Deputación, as actuacións executadas mediante a presentación da 

seguinte documentación acreditativa dos gastos: 

• Copia do acordo de aprobación da Xunta de Goberno Local e do texto do convenio 

asinado entre o Concello de Vigo e Comité Español de Iluminación”, con CIF: G78487832 , 

para a celebración da “XLVII SIMPOSIUM NACIONAL DE ALUMBRADO”; 

• Memoria das actividades realizadas relacionadas cos gastos da actividade 

subvencionada; informe favorable de pagamento da xustificación do convenio asinado 

polo responsable do servizo. 

• Facturas, ou documentos análogos acreditativos do gasto efectuado, aprobadas polo 

órgano competente do Concello; 

• Conta xustificativa que relacione os gastos da actividade subvencionada; 

• Memoria de gastos e ingresos relacionados coa actividade; 

• Certificación de pagamento a favor da "Comité Español de Iluminación”, con CIF 

G78487832, para a celebración da “XLVII SIMPOSIUM NACIONAL DE ALUMBRADO” asinada 

polo Tesoureiro do Concello de Vigo; 

• Calquera outra documentación esixible pola normativa vixente para a correcta 

xustificación deste convenio ou que se considere necesaria para a comprobación da 

correcta execución do obxecto do convenio. 

➢ Destinar os fondos percibidos ao obxecto concreto para o que foron concedidos. 

➢ Comunicar á Deputación de forma inmediata, a obtención doutras subvencións ou axudas 

para a mencionada finalidade procedentes de calquera administración pública ou ente 

privado nacional ou internacional, con expresión da súa contía. 

➢ Prestar a colaboración e facilitar canta documentación lle sexa requirida no exercicio das 

funcións de fiscalización e control do destino das axudas que lle corresponden á Intervención 

Provincial, ó Tribunal de Contas e ao Consello de Contas. 

➢ Asemade, o Concello de Vigo comprométese ao cumprimento das obrigas contidas na Lei 

9/2007, do 13 de xuño, de Subvencións de Galicia e en especial as recollidas no artigo 11 da 

mesma. Tamén será de aplicación o establecido no Decreto 11/2009, do 8 de xaneiro, na Lei 

38/2003 Xeral de Subvencións e no seu regulamento, aprobado polo Real Decreto 887/2006, 

de 21 de xullo. 

QUINTO.- COMPROMISOS DA DEPUTACIÓN 

A Deputación de Pontevedra comprométese a cofinanciar os custes derivados do convenio, ata a 

cantidade máxima de VINTE CINCO MIL euros, (25.000,00€) de conformidade co disposto no pacto 

segundo, que será librada contra a presentación das correspondentes facturas ou documentos 

análogos acreditativos do gasto efectuado, así como da restante documentación xustificativa 

necesaria e logo da súa fiscalización pola Intervención provincial. 

A Deputación Provincial poderá inspeccionar a execución das prestacións obxecto do presente 

convenio e formular as observacións que estime pertinentes. 

Non obstante, as actuacións estarán sometidas á comprobación explícita da execución das 

prestacións por parte dos servizos técnicos da Deputación Provincial. 

A Deputación prestará a colaboración e facilitará canta documentación lle sexa requirida no 

exercicio das funcións de fiscalización e control do destino das axudas que lle corresponden ao 

Tribunal de Contas e ao Consello de Contas, en cumprimento do disposto no artigo 53 da Lei 

40/2015, de 1 de outubro, de Réxime Xurídico do Sector Público, e da Resolución Presidencial núm. 

2017008767 de 8 de maio de 2017, tratándose asemade dun convenio cuxas achegas económicas 

non exceden de 600.000,00 euros. 

SEXTO.- PUBLICIDADE 

En toda a documentación e informacións relativas ás actuacións derivadas do obxecto do presente 

convenio incluirase a imaxe corporativa que a este fin faciliten, en todos os formatos, a Deputación 

Provincial de Pontevedra e o Concello de Vigo. 

As accións a desenvolver dentro do XLVII SIMPOSIUM NACIONAL DE ALUMBRADO, deberán 

garantir un alto impacto e visibilidade da colaboración entre a Deputación de Pontevedra e o 

Concello de Vigo. 

Por outra parte, en cumprimento do establecido na resolución de 10 de decembro de 2015, da 

Intervención Xeral da Administración, do Estado pola que se regula o proceso de rexistro e 

publicación de convocatorias de subvencións e axudas no Sistema Nacional de Publicidade de 

Subvencións, e, en aplicación dos principios recollidos na Lei 19/2013, de 9 de decembro, de 

transparencia, acceso á información pública e bo goberno, a Base de Datos Nacional de 

Subvencións operará como sistema nacional de publicidade das subvencións. A tales efectos e para 

garantir o dereito dos cidadáns a coñecer todas as subvencións convocadas en cada momento e 

cara a contribuír aos principios de publicidade e transparencia, a Intervención Xeral da 

Administración do Estado publicará na súa páxina web as subvencións concedidas, segundo o 

establecido nos artigos 20.4 e 20.8.b da Lei 38/2003, de 17 de novembro, xeral de subvencións. 

SÉTIMO.- COMPATIBILIDADE CON OUTRAS SUBVENCIÓNS 

Conforme ao disposto no artigo 40.1º, letra d) do Decreto 11/2009, de 8 de xaneiro, polo que se 

aproba o regulamento da Lei 9/2007, de 13 de xuño, de subvencións de Galicia, a achega 

económica prevista no presente instrumento será compatible con outras subvencións, ingresos ou 

recursos para a mesma finalidade, procedentes de calquera Administración ou entes públicos ou 

privados, nacionais, da Unión Europea ou de organismos internacionais. 

Porén, o importe da subvención en ningún caso poderá ser de tal contía que, illadamente ou en 

concorrencia con outras subvencións, axudas, ingresos ou recursos, supere o custo da contratación 

subvencionada. 

OITAVO.- COMISIÓN DE SEGUIMENTO 

Para o seguimento e coordinación da execución deste convenio e resolución das dúbidas que 

poidan producirse na súa interpretación crearase unha comisión integrada por dous 

representantes de cada unha das Administracións asinantes, un dos cales terá carácter técnico. 

Corresponderá á Comisión de Seguimento, entre outras funcións: 

• A puntual recepción de información sobre todas as actuacións que se produzan na execución 

do convenio. 

• Impulsar e avaliar o cumprimento deste convenio propoñendo as actuacións que se 

consideren precisas. 

• Propoñer a interpretación, no caso de dúbida, do seu contido. 

• Se xorden controversias na aplicación do convenio propoñerlles ás partes a súa resolución. 

• A resolución das dúbidas que presente a interpretación do convenio e, no seu caso, a 

emisión de informe se a dúbida ten que ser resolta polos órganos de goberno das 

administracións asinantes. 

A Comisión de Seguimento reunirase cando o estime conveniente o seu responsable, por decisión 

propia ou a petición de calquera dos seus membros. As súas reunións terán lugar na Casa do 

Concello de Vigo. Na reunión constituínte da Comisión de Seguimento designarase ao seu 

responsable e ao seu secretario que levantará acta das súas reunións. 

NOVENO.- VIXENCIA 

O convenio producirá os seus efectos desde a data da súa sinatura ata a total execución do 

proxecto subvencionado ao que o mesmo se refire, que terá lugar entre as datas do 29 de setembro 

e 1 de outubro de 2021, sen que en ningún caso o seu prazo de vixencia poida superar o 31 de 

decembro de 2021. 

DÉCIMO.- EXTINCIÓN DO CONVENIO 

O convenio extinguirase polo cumprimento das actuacións que constitúen o seu obxecto ou por 

incorrer en causa de resolución. 

Serán causas de resolución: 

1º.- O transcurso do prazo máximo de vixencia do convenio. 

2º.- O acordo unánime dos asinantes. 

3º.- O incumprimento das obrigas e compromisos asumidos por parte dalgún dos asinantes. 

Neste caso, notificarase á parte incumpridora un requirimento para que, no prazo que se sinale, 

cumpra coas obrigas ou compromisos que se consideran incumpridos. Este requirimento será 

comunicado tamén ao responsable da Comisión de Seguimento. Se transcorrido o prazo indicado 

no requirimento persistise o incumprimento, a parte que o dirixiu notificará á outra parte a 

concorrencia de causa de resolución e entenderase resolto o convenio. A resolución do convenio 

por esta causa poderá dar lugar a indemnización dos danos e perdas causados. 

4º.- Por decisión xudicial declaratoria da nulidade do convenio. 

5º.- Por calquera outra causa distinta das anteriores prevista no convenio ou noutras leis. 

UNDÉCIMO.- RÉXIME XURÍDICO. 

O presente convenio ten natureza administrativa e rexerase pola Lei 38/2003 do 17 de novembro, 

xeral de subvencións e o RD 887/2006, de 21 de xuño, polo que se aprobou o seu regulamento, 

nos seus preceptos básicos; a lexislación básica do Estado en materia de réxime local; a Lei 9/2007, 

de 13 de xuño, de subvencións de Galicia e o seu regulamento de desenvolvemento; os preceptos 

non básicos da Lei 38/2003 e do RD 887/2006; polos pactos que se conteñen neste convenio; as 

Bases de Execución dos orzamentos das Administracións asinantes e as restantes normas de 

dereito administrativo, e no seu defecto, as normas de dereito privado. 

Así mesmo, ante a falta de entendemento previo pola Comisión de seguimento e control as partes 

quedan sometidas á xurisdición contencioso-administrativa na resolución de posibles 

controversias que puidesen suscitar o incumprimento ou a interpretación do convenio. 

E en proba de canto antecede, as partes que interveñen asinan o presente convenio por duplicado 

e a un só efecto no lugar e na data sinalados no seu encabezamento. 

O 2º Tenente de Alcalde e Concelleiro Delegado 
da Área de Fomento e Servizos 

Asdo.: Francisco Javier Pardo Espiñeira 

A Presidenta da Deputación de Pontevedra 

Asdo.: Mª Carmen Silva Rego 

A Secretaria do Goberno Local do Concello de 
Vigo 

Asdo: Susana Gallardo Fariña 

O Secretario Xeral da Deputación de 
Pontevedra, 

Asdo.: Carlos Cuadrado Romay 

